
條目： 

《無量義經》 

內容： 

無量義經 （9） 齊曇摩伽陀耶舍譯 

1、無量義法門 

2、十種功德 

1、「方等十二部經，摩訶般若，華嚴海空」(386 中) 

【按：「空」疑為「雲」之筆誤】 

 

出處： 

1、無量義法門 

※參見《無量義經》卷 1〈說法品 2〉(CBETA, T09, no. 276, p. 385, b29-p. 386, a6)： 

於是，大莊嚴菩薩與八萬菩薩即共同聲，白佛言：「世尊！菩薩摩訶薩欲得疾成阿耨多

羅三藐三菩提，應當修行何等法門？何等法門能令菩薩摩訶薩疾成阿耨多羅三藐三菩

提？」 

佛告大莊嚴菩薩及八萬菩薩言：「善男子！有一法門能令菩薩疾得阿耨多羅三藐三菩

提。若有菩薩學是法門者，則能疾得阿耨多羅三藐三菩提。」 

「世尊！是法門者，號字何等？其義云何？菩薩云何修行？」 

佛言：「善男子！是一法門，名為無量義。菩薩欲得修學無量義者，應當觀察一切諸法

自本來今性相空寂，無大、無小，無生、無滅，非住、非動，不進、不退。猶如虛空

無有二法，而諸眾生虛妄橫計，是此、是彼、是得、是失，起不善念，造眾惡業，輪

迴六趣，備諸苦毒，無量億劫不能自出。菩薩摩訶薩如是諦觀，生憐愍心，發大慈

悲，將欲救拔。又復深入一切諸法，法相如是，生如是法；法相如是，住如是法；法

相如是，異如是法；法相如是，滅如是法。法相如是，能生惡法；法相如是，能生善

法，住異滅者亦復如是。 

「菩薩如是觀察四相始末，悉遍知已，次復諦觀一切諸法，念念不住，新新生滅。復

觀即時生住異滅，如是觀已，而入眾生諸根性欲。性欲無量故，說法無量；說法無

量，義亦無量。無量義者，從一法生；其一法者，即無相也。如是無相，無相不相，

不相無相，名為實相。菩薩摩訶薩安住如是真實相已，所發慈悲明諦不虛，於眾生

所，真能拔苦。苦既拔已，復為說法，令諸眾生受於快樂。 



「善男子！菩薩若能如是修一法門無量義者，必得疾成阿耨多羅三藐三菩提。善男

子！如是甚深無上大乘無量義經，文理真正，尊無過上，三世諸佛所共守護，無有眾

魔群道得入，不為一切邪見生死之所壞敗。是故，善男子！菩薩摩訶薩若欲疾成無上

菩提，應當修學如是甚深無上大乘無量義經。」 

2、十種功德 

※參見《無量義經》卷 1〈十功德品 3〉(CBETA, T09, no. 276, p. 387, b6-p. 389, a17)。 

1、「方等十二部經，摩訶般若，華嚴海空」(386 中) 

※參見《無量義經》卷 1〈說法品 2〉(CBETA, T09, no. 276, p. 386, b21-c5)： 

「善男子！初說四諦，為求聲聞人，而八億諸天來下聽法，發菩提心。中於處處演說

甚深十二因緣，為求辟支佛人，而無量眾生發菩提心，或住聲聞。次說方等十二部

經、摩訶般若、華嚴海雲，演說菩薩歷劫修行，而百千比丘、萬億人天無量得須陀

洹、得斯陀含、得阿那含、得阿羅漢、住辟支佛因緣法中。善男子！以是義故，故知

說同，而義別異。義異故，眾生解異。解異故，得法、得果、得道亦異。是故，善男

子！自我得道，初起說法，至于今日，演說大乘無量義經，未曾不說苦、空、無常、

無我，非真、非假、非大、非小，本來不然，今亦不滅，一切無相，法相、法性不來

不去，而眾生四相所遷。」 

 


